
Remarcas redacziunalas

La part litterara vegn representada en quest IS entras Flurin Darms, Do-
mat. Igl ei bein buca necessari da presentar el als lecturs, eis el gie era en-
conuschents ella Surselva sura, cunzun entras siu cudisch Sut il Pinut.
L'egliada anavos ei ina skizza reprida ord il calender Per mintga gi da
1960. Il ligiom denter la part litterara e la part linguistica fa quella gada lic.
fil. Felix Giger, Surrein/Friburg cun in omagi a Mallarmé. Dr. fil. Arnold
Spescha, Cuera, presenta a nus I'aura en sia fuorma humana ed illustre-
scha siu artechel cun schatgs ord sia voluminusa dissertaziun. |l presi-
dent dalla Romania, scolast secundar Ignaz Cathomen, delucidescha in
tema actual dall’educaziun. Dr. iur. Donat Cadruvi dat in sguard sin la ca-
pitala e cumpareglia quella cun la provincia. Dr. rer. publ. Rest Antoni
Winzap, commember dalla direcziun dalla Societad da banca svizra a Ba-
silea, e dr. iur. Adolf Decurtins, collaboratur tier la Societad d’assicuran-
zas 'Winterthur’ contribueschan alla part economica digl IS cun publica-
ziuns sur da dus temas ordvart actuals. La part historica ei aunc ina gada
dedicada a Clau Maissen. Sur Felici Maissen pren posiziun visavi agl arte-
chel dad Alexander Pfister, cumparius egl emprem numer digl IS. Stud.
fil. Cristian Collenberg, Cumbel/Friburg, presenta ina nova interpreta-
ziun da zacontas picturas muralas en baselgias grischunas. Igl IS vegn
terminaus dalla cronica e dalla presentaziun da cudischs.

Fin da redacziun pil proxim IS ei ils 31 da december 1974.

